
AKTUALITET

EMRATY/ Vrasja e Ferdinant Hotit né Itali, kush jané dy shqgiptarét e akuzuar si porosités
dhe ekzekutor

Piranjat Pérditésimi i fundit 11 Shrator 2026, 18:18

(. EMRAT/ Vrasja e Ferdinant Hotit né Itali, kush jané dy shqiptarét
Hetimet pér vrasjen e Ferdinant Hotit, 35 vje¢, shqiptarit me banim né Mirano, po pérqendrohen né botén e trafikut té drogés dhe né lidhjet e mundshme me rrjete kriminale né zonén e Venetos.

Mirano, né provincén e Venecias, konsiderohet nga hetuesit si njé nga zonat e ndjeshme té trafikut té drogés pérgjaté aksit Padova-Mestre-Jesolo. Pozicioni gjeografik, aférsia me autostradén dhe
Riviera del Brenta, si dhe prania e rrugéve dytésore dhe banesave té izoluara, e kané béré kété territor & réndésishém pér rrjetet e shpérndarjes sé drogés.

Pikérisht né kété zoné cojné disa prej gjurméve t& hetimit pér vrasjen e Hotit, i cili u qéllua me armé zjarri dhe u gjet né njé automjet Fiat Bravo, té pérfunduar né lumin Tergola, né San Giorgio
delle Pertiche.

Sipas hetuesve, ményra e ekzekutimit ka ngritur edhe pistén e krimit té organizuar, ndérsa hetimet po zhvillohen né territorin e provincés sé Venecias. Prokuroria e Padovés po ndjek si pisté
kryesore mundésiné e njé larjeje hesapesh té lidhur me ambientet e trafikut té drogés.

Atentat tjetér né Mirano, vetém dy muaj mé paré
Hetimi merr réndési edhe pér shkak té njé tjetér ngjarjeje té réndé t& ndodhur vetém pak kilometra larg, dy muaj mé paré.

Mé 1 korrik, né Zianigo té Miranos, njé i ri shqiptar u qéllua me armé zjarri né zonén mes klavikulés dhe qafés. Sipas hetimit té karabinieréve té Mestre-s, atentati lidhej me njé rrjet shpémdarjeje
droge aktiv né Mirano dhe komunat pérreth.

I riu, sipas hetuesve, kishte vendosur té largohej nga kjo veprimtari, kishte gjetur njé puné dhe po pérpiqe] t& ndryshonte jetén. Pérpara atentatit, ndaj tij kishin nisur kércénimet, q& né muajin shkurt.
Dy té arrestuar pér vrasjen e Hotit
MEé 28 korrik u arrestuan Luigj Makaj dhe Armiol Gjoka, té cilét hetuesit i konsiderojné respektivisht porosités dhe ekzekutor material.

Gjaté kontrolleve né banesat dhe automjetet gé pérdornin dy té arrestuarit, u gjetén municione té € njéjtit kalibér me até t& plumbit t& pérdorur né vrasje, si dhe materiale qé lidhen me aktivitetin e
shpérndarjes sé drogés.

Emri i Armiol Gjokés ndérkohé e ¢on hetimin edhe drejt zonés sé Jesolos.

Gjoka, njé emér i njohur edhe nga njé hetim i vitit 2019

Né janar 2019, Gjoka ishte arrestuar sé bashku me Lefter Dishén pér tentativén e vrasjes sé Erblin Dishés, 25 vjeg, ngjarje e ndodhur mes Jesolos, Eracleas dhe argjinaturés sé lumit Piave.
ME pas ishte arrestuar edhe Elton Koka. Sipas asaj qé u rindértua gjaté proceseve, motivi lidhej me zhdukjen e njé sasie kokaine.

Erblin Disha ishte marré me forcé, ishte marré né pyetje dhe ishte qélluar fillimisht né kémbé e mé pas né bark. Mé pas ishte braktisur prané lumit, ku arriti t& mbijetojé.

Gjoka, Disha dhe Koka jané dénuar pérfundimisht me nga teté vjet burg secili. Disha dhe Koka ishin pérmendur gjithashtu né hetime pér trafikun e kokainés né zonén bregdetare té Jesolos dhe né
hetimin Eraclea. Sipas akuzés, ata kishin pasur kontakte pér furnizimin me t€ paktén njé kilogram kokainé pér ¢do ngarkesé.

Hetimet po shqyrtojné tashmé edhe lidhjet mes personave dhe rrjeteve té pérfshira né kéto episode.
Nga Jesolo né Mirano, emri i Gjokés shfaget, me njé distancé prej shtaté vitesh, né dy raste t& tentativave pér vrasje qé kané té njéjtin sfond: drogé, borxhe, ndéshkime dhe armé.

Pér hetuesit, kjo &shté njé nga hallkat qé e bén zonén e Miranos té réndésishme né rindértimin e vrasjes sé Hotit. Karabinierét po verifikojné lévizjet e 35-vjegarit dhe itinerarin e Fiat Bravo-s,
ndérsa hetimi po pérqendrohet te marrédhéniet qé ai kishte krijuar né territorin e Venetos.

NEé dosjen e tentativés sé vrasjes né Zianigo pérmendet edhe njé person me inicialet E.G., i cili ishte cilésuar si person i tret& nén hetim dhe nuk ishte arrestuar né até fazé.

Emri i tij lidhet mé pas me njé operacion té vitit 2020, kur né moshén 29-vjecare u arrestua né kuadér té operacionit ‘Kulmi’, njé hetim i madh i DIA-s s& Barit dhe autoriteteve shqiptare pér
trafikun ndérkombétar té léndéve narkotike pérmes Adriatikut.

Hetimi pér vrasjen e Hotit vijon, ndérsa autoritetet po pérpigen té rindértojné té gjithé zinxhirin e marrédhénieve, lévizjeve dhe aktiviteteve kriminale qé mund té kené guar né ekzekutimin e tij.

Gratteri pér Piranjat: Kam 38 vite qé mé duan té vdekur ndaj nuk dal kurré né publik

Pér mé shumé se tre dekada, jeta e kryeprokurorit italian t& antimafias, Nicola Gratteri, ka gené nén hijen e kércénimev...

